
ᕼᐋᒻᓚᒋᔭᐅᔪᖅ ᐸᓐᓂᖅᑑᕐᒥᐅᓄᑦ ᐃᓂᖃᖅᐳᖅ ᐅᕙᓂ 66009’00”N ᐅᕙᓂᓗ 65040’34”W ᑲᓇᖕᓇᖅᐸᓯᐊᓂ 
ᓯᒡᔭᖓᓂ ᕿᑭᖅᑖᓘᑉ. ᐃᓄᖃᖅᑎᒋᓂᖓ ᑖᔅᓱᒪ ᓄᓇᓕᐅᑉ 2015-ᒥ 1,550-ᖑᕗᖅ. ᑖᓐᓇ ᑰᒃ ᐊᕕᒃᓯᕗᖅ 
ᓄᓇᓕᖕᓂᒃ ᒪᕐᕈᐃᓕᖅᑲᖓᓕᖅᑎᖦᖢᒍ. ᑖᒃᑯᐊᒃ ᒪᕐᕈᐃᓕᖅᑲᖓᓂᖏᒃ ᐊᑕᓂᖃᖃᑦᑕᐅᑎᕘᒃ ᓴᕕᕋᔭᖕᒥᒃ ᓴᓇᓯᒪᔪᒥᒃ 
ᐃᑳᕐᕕᖕᒥᒃ ᓴᓇᔭᐅᓯᒪᓪᓗᓂ ᑰᖕᒥ ᐃᑳᖅᓯᓪᓗᓂ. ᑖᓐᓇ ᑰᒃ ᐊᑕᐅᓯᑐᐊᒧᑦ ᓴᓂᓕᕇᙱᑦᑑᖕᓄᑦ ᐃᑳᕐᕕᐅᔪᓐᓇᖅᐸᒃᐳᖅ. 

ᑖᔅᓱᒪ ᑰᑉ ᐃᑳᕐᕕᖓ ᐃᓚᖏᓪᓗ ᑯᕕᕙᓪᓕᐊᓂᖏᑕ ᓇᒧᙵᐅᑎᑕᐅᕙᓪᓕᐊᓕᕐᓂᖔᖓ ᓴᓇᔭᐅᓚᐅᖅᐳᖅ ᐅᑐᐱᕆ 
2009-ᖑᑎᓪᓗᒍ ᐃᖃᓗᓕᕆᔨᓂᑦ ᐃᒪᓕᕆᔨᓂᓪᓗ ᑲᓇᑕᒥᐅᓄᑦ ᐃᑲᔪᕈᒪᓪᓗᒍ ᓴᓇᔭᐅᕙᓪᓕᐊᓂᖓ ᐸᓐᓂᖅᑑᕐᒥᐅᑦ 
ᐅᒥᐊᓄᑦ ᒥᑭᑦᑐᓄᑦ ᑭᓴᖅᓯᒪᕝᕕᐅᖃᑦᑕᕐᓂᐊᖅᑐᒧᑦ ᐱᓕᕆᐊᖑᔪᒥᒃ. ᓴᓇᔭᐅᓂᖓ ᑭᓴᖅᓯᒪᕝᕕᐅᖃᑦᑕᕐᓂᐊᖅᑑᑉ 
ᐱᔭᕇᖅᑕᐅᓚᐅᖅᐳᖅ ᓯᑎᐱᕆ 2013-ᖑᑎᓪᓗᒍ. ᑖᔅᓱᒪ ᑰᑉ ᐃᑳᕐᕕᖓ ᐃᓚᖃᖅᐳᖅ ᓴᕕᕋᔭᖕᓂᒃ ᐅᔭᕋᒥᒡᓗ 
ᐃᓗᓪᓕᖅᓱᖅᓯᒪᓪᓗᑎᒃ. ᑖᓐᓇ ᐃᑳᕐᕕᒃ ᐊᑐᖅᑕᐅᔭᕆᐊᖃᖅᐸᒃᐳᖅ ᐅᕿᙱᑦᑐᓄᑦ ᐃᖏᕐᕋᔾᔪᑎᓄᑦ 
ᐊᑐᖅᑕᐅᔪᓐᓇᕐᓗᓂ ᓄᓇᓕᖕᒥᐅᑉ ᑐᐊᐸᒃᑕᕝᕕᖓᓄᑦ. ᑕᐃᒪᐃᓐᓂᖓᓄᑦ ᑖᓐᓇ ᐃᒃᓯᓐᓇᖅᑕᐅᓚᐅᙱᓚᖅ. 

ᕼᐋᒻᓚᒋᔭᐅᔪᖅ ᐸᓐᓂᖅᑑᕐᒥᐅᓄᑦ ᐊᑐᖃᑦᑕᐃᓐᓇᕐᓂᐊᖅᐳᖅ ᑖᔅᓱᒥᖓ ᑰᖕᒥᒃ ᐃᑳᖅᓯᕙᒡᓗᑎᒃ ᐊᑐᕈᒪᓗᑎᒃ 
ᓄᓇᓕᖕᒥᐅᑦ ᑐᐊᐸᒃᑕᕐᕕᖓᓂᒃ. ᑕᒪᓐᓇ ᐱᓕᕆᓂᕆᔭᐅᔪᖅ ᒥᑭᒡᓕᒋᐊᖅᑎᑦᑎᓂᐊᖅᐳᖅ ᓇᒧᙵᐅᕙᓪᓕᐊᔪᓄᑦ 
ᐊᔭᖅᑭᑦᑕᕐᓂᕐᒥᒃ ᑕᕝᕙᓂ  ᓴᕕᕋᔭᖕᒥ ᐃᑳᕐᕕᖕᒥ ᓴᓂᑦᑎᐊᖓᓃᑦᑐᒥ ᑖᔅᓱᒧᖓ ᐃᑳᕐᕕᖕᒧᑦ ᐊᒻᒪᓗᑦᑕᐅᖅ 
ᒥᑭᒡᓕᒋᐊᖅᑎᑦᑎᓗᓂ ᐅᕿᙱᑦᑐᓂᒃ ᐅᓯᕙᖕᓂᕐᒥᒃ ᑕᕝᕙᓂᑦᑕᐅᖅ ᐃᑳᕐᕕᖕᒥ. 

ᐃᓱᒪᒋᓗᒍ ᑕᒪᓐᓇ ᐱᕚᓪᓕᕈᑕᐅᔪᓐᓇᖅᑐᖅ, ᐋᖅᑭᒃᓯᔪᖃᓚᐅᖅᑐᖅ ᑖᓐᓇ ᐃᑳᕐᕕᐅᕙᒃᑐᖅ 
ᐊᑐᖅᑕᐅᖃᑦᑕᐃᓐᓇᖁᓪᓗᒍ ᓚᐃᓴᖓᓗ # 1BW-DUV 1214 ᓅᑎᑕᐅᓪᓗᓂ ᕼᐋᒻᓚᒋᔭᐅᔪᒧᑦ ᐸᓐᓂᖅᑑᕐᒥᐅᓄᑦ 
ᐄᐳᕈ 24, 2014-ᖑᑎᓪᓗᒍ. 

ᕼᐋᒻᓚᒋᔭᐅᔪᖅ ᐸᓐᓂᖅᑑᕐᒥᐅᓄᑦ ᓇᐅᑦᑎᖅᓱᖅᓯᖃᑦᑕᕐᓂᐊᖅᐳᖅ ᑐᐊᐸᐅᑉ ᑎᓱᕋᖅᐸᓪᓕᐊᕙᖕᓂᖓᓄᑦ 
ᓄᖑᑉᐸᓪᓕᐊᓪᓗᓂ ᖃᓄᐃᓕᖓᓕᕐᓂᖓᓄᑦ ᑰᑉ ᐱᒋᐊᕐᕕᐸᓗᐊᓂ ᐃᓱᓕᕝᕕᐸᓗᐊᓂᓗ ᑖᔅᓱᒪ ᐃᑳᕐᕕᐅᕙᒃᑑᑉ.. 
ᕼᐋᒻᓚᒋᔭᐅᔪᑦ ᓇᐅᑦᑎᖅᓱᖅᓯᖃᑦᑕᕐᓂᐊᕆᕗᑦᑕᐅᖅ ᐃᒪᐅᑉ ᖄᖓᑕ ᖃᓄᖅ ᐱᐅᑎᒋᓂᖓᓂᒃ ᐊᐅᔭᐅᓕᕌᖓᑦ 
ᐊᑐᖅᑕᐅᔭᕆᐊᓖᑦ ᐃᒪᕐᒧᑦ ᓚᐃᓴᒧᑦ ᓈᒻᒪᓈᖅᑐᒃᑰᖁᓪᓗᒋᑦ. 

ᕼᐋᒻᒪᒋᔭᐅᔪᖅ ᐱᖃᖅᑎᐅᑎᓪᓗᒍ ᓚᐃᓴᖃᖅᑎᐅᑎᓪᓗᒍᓗ ᑖᔅᓱᒧᖓ ᐃᓕᐅᖅᑲᖅᑕᐅᓯᒪᔪᒧᑦ, 
ᐊᐅᓚᑦᑎᔨᒋᔭᐅᖃᑦᑕᕐᓂᐊᖅᐳᑦ ᑲᒪᔨᒋᔭᐅᓗᑎᒡᓗ ᑖᔅᓱᒧᖓ ᐃᓕᐅᖅᑲᖅᑕᐅᓯᒪᔪᒧᑦ. 

mailto:broy@gov.nu.ca

